
642.0 Knut Øyjordet 24.05.18 16/18 

 

 

REVIDERING AV FISKEREGLANE 

 

Saksdokument: 

1. Sakene 8/18 og 13/18 i fjellstyret. 

2. E-post av 23.04.18 frå Ola Halvorsen til fjellstyret. 

3. E-post av 23.04.18 frå Einar Randen til fjellstyret. 

4. E-post av 25.04.18 frå fjellstyret til kommunen. 

5. Sak 19/18 i HTLN (møte 27.04.18). 

 

Saksutgreiing: 

På møte den 15. mars vedtok fjellstyret følgjande i sak 8/18 ang. revidering av fiskereglane: 

I revidering av fiskereglane, foreslår fjellstyret følgjande endringar frå 2018 og inntil vidare: 

- Oterfiske for utanbygds på Øvre Sjodalsvatnet og Nedre Sjodalsvatnet blir vidareført. 

- Det blir opna for at ein ved fisking med fastståande reiskap på eit vatn, anten kan fiske på 

eitt av følgjande vatn i tillegg same natt: Melingen, Surtningen, Veslvatnet, Slomtjønn, 

Nedre Birisjøtjønn, Birisjøen og Griningsdalsvatnet, eller på to av dei 7 nemnde vatna 

same natt. 

- Det blir opna for garnfiske frå 1. juni på Melingen, Surtningen, Veslvatnet og Slomtjønn.  

- På Surtningen blir det opna for fri maskevidde og auke talet på garn frå 7 til 8 (gjeld 

innanbygds, krav om minimum 35 mm`s garn i dag). 

- På Birisjøen blir kravet om å nytte 24 mm`s garn oppheva (gjeld både innan- og 

utanbygds). 

Fjellstyret vil også høyre på følgjande forslag til endringar for å kartleggje om det er 

vesentlege merknader: 

- Utvide stongfiskesesongen til 10. oktober (25. september i dag). 

- Utvide tid for garnfiske på Gjende til 5. oktober (25. september i dag). 

- Utvide tida for dorging og otring på Flatningen, Lemonsjøen og Nedre Sjodalsvatnet til 

kl. 18 gjeldande for heile august. Tidspunkt for utsetting av garn på desse tre vatna blir da 

endra frå kl. 16 til kl. 18 (i august). 

Før endeleg behandling blir forslaget forvarsla på heimesida til fjellstyret og sendt på 

høyring til kommunen og til Vågå JFF, med høyringsfrist 27. april. Fjellstyret vil arrangere 

eit ope møte i samband med revidering av fiskereglane, som blir torsdag 12. april kl. 19.00 på 

kommunestyresalen.  

 

Fjellstyret vedtok den 17. april i sak 13/18 ei endring i det som vart vedteke i sak 8/18, dvs: 

Ang. revidering av fiskereglane, viser fjellstyret til at på det ope møte den 12. april var det 

semje blant dei frammøtte om eit forslag på at tidspunkt for utsetting av garn kan bli endra til 

kl. 17 på alle vatn (kl 16 i dag) gjeldande for heile sesongen, men ikkje for Gjende og 

Bessvatnet. Fjellstyret tek da ut siste strekpunktet i vedtaket i sak 8/18 (det som gjeld 

Flatningen, Lemonsjøen og Nedre Sjodalsvatnet) i det som er utsendt på høyring og lagt ut til 

offentleg ettersyn. Denne endringa som nemnd ovanfor, blir sendt til kommunen og Vågå JFF  

og elles publisert på heimesida til fjellstyret. Høyringsfristen er som vedteke tidlegare den 27. 

april. 

 

Etter at høyringsfristen er ute, er det kome to skriftlege uttaler. Ola Halvorsen skriv i si uttale 

ang. oterfiske for utanbygds på Sjodalsvatna m.a. følgjande: 

Med utgangspunkt i Fjellovens bestemmelser bør denne ordninga ikke videreføres. De tre 

”prøveåra” har bl.a. vist, bygd på egne erfaringar og/eller samtaler med andre fiskere/skriv 

til fjellstyre/kommune: tilfeller med oterfiske på ulovlige tidspunkt av døgnet, tilfeller der 

innenbygds har avslutta fiskinga pga. ”kritiske” situasjoner i møte med utenbygds fiskere som 

ikke overholder høyreregelen, innenbygds som har redusert fiskinga på disse vatna for å 

unngå vanskelige møtesituasjoner, fiskere har lagt fiskinga til andre deler av vatna, 

utenbygds båtlag som fisker med to otere samtidig, fiskinga legges til tider på døgnet med 

mindre total aktivitet. 

 

Undertegna har rekna 8 båter på det meste på Øvre, vet at andre har lignende tall fra Nedre. 

Det er mindre oterfiske av innenbygds på Øvre enn tidligere år, noe av dette skyldes nok at de 

fisker mer på andre vatn. Folk med god kjennskap til Nedre hevder at der har tallet på 

dorgere gått ned. Av sakspapirene går det også fram at fjellstyret ikke har mottatt mange 

negative tilbakemeldinger vedr otring for utanbygds, og at tilbudet derfor bør videreføres. 

Hvor mange negative tilbakemeldinger bør fjellstyret få før de mener ordninga bør avsluttes? 

Undertegnede meiner at dette bryter med fjellova som klart slår fast at oterfiske for utenbygds 

i statsallmenning kun kan tillates dersom det ikke er til ulempe for innenbygds. 

 

Om andre punkt i forslaget: støtter utspillet fra Jeger og fisk vedr. mulighet for garnfiske på 

to vatn. Er derimot forundra over at foreninga støtta innføring av otring for utanbygds på 

Sjodalsvatna og dermed svekka bygdefolkets bruksrettsvilkår, når de like etterpå reagerer mot 

evt. lignende oppmyking av jaktreglene.  

Utviding av garnsesong på Gjende har minimal praktisk betydning, blir nesten ikke fiska mot 

slutten nå heller.  

 

Einar Randen skriv m.a. i si uttale: 

Griningsdalsvatnet er eit vatn med enorm produksjon og ganske lett å ta fisk på, men 

kvaliteten er ikke av ypperste kvalitet, spesielt på høsten. Jeg mener det er behov for å ta ut 

småfisk på 24 mm`s garn. På Birisjøen er det etter min oppfatning ikke store mengder med 

småfisk, og jeg er enig i forslaget om å kutte ut småmaskegarnet her. På Øvre Leirungen, 

Nedre Birisjøtjønn og Brurskarstjønn koker det av fisk, og det bør gjøres tiltak for å få flere 

til å fiske her. På Nedre Leirungen er det fisk med god kvalitet.  

For å øke interessen med å få tatt ut mer fisk på de vatna som har stor produksjon, tror jeg 

det vil være eit godt tiltak å kunne la utenbygds få lov til å fiske med for eksempel 2 stk 35 

mm`s garn i tillegg.  

Ellers vil jeg gi Vågå fjellstyre en stor honnør for det arbeidet som er gjort de senere år og 

ikke minst for det som vi hørte var planlagt i forhold til Besstrondtjønn og Brurskarstjønn. 

Jeg og flere som jeg kjenner, kan sikkert være med å ta et tak. 

 

Etter mottak av desse to uttalene, vart det sendt ein e-post til kommunen, m.a. for at 

hovudutvalet for teknisk, landbruk og naturforvaltning (HTLN) vart gjort kjent med uttalene 

før behandling i kommunen. Fjellstyret signaliserte også at det er mogleg ein vil imøtekome 

forslaget frå Einar Randen om å opne for bruk av 35 mm`s garn for utanbygds der det er lov 



 

Adresse                               Telefon                           Bankgiro                              E-post 

Postboks 16 
2684 VÅGÅ                    61 29 37 37                   2085.25.13625               vaga@fjellstyrene.no 

med garn for utanbygds i dag. 

 

HTLN fatta følgjande vedtak ang. revidering av fiskereglane (samrøystes i sak 19/18): 

1. Hovudutvalet for teknisk, landbruk og naturforvaltning (HTLN) som kommunalt 

fiskeorgan viser til fjellstyret sine faglege vurderingar i forhold til forvaltning av 

fiskebestandane i statsallmenningsvatna og har ingen merknader til forslaget til 

revidering av fiskereglane frå og med 2018. Utvalet har ingen merknad til at fjellstyret 

eventuelt opnar for eit ekstra garn på 35 mm for utanbygds, jf. e-post dagsett den 25. 

april frå Vågå fjellstyre. 

2. Med tilvising til pkt. 1 innstiller HTLN overfor kommunestyret på at kommunen for dei 

kommunale eigedomsvatna Gjende, Nedre Sjodalsvatn og Flatningen, samt 

Gjendeelva, vedtek fiskereglane i samsvar med fjellstyret si tilråding. 

 

Vurdering: 

Høyringa og det ope møtet har vist at det ikkje er stor motstand mot fjellstyret sine forslag til 

endringar i fiskereglane. Det blir vist til vurderinga i fjellstyresak 8/18 ang. spørsmål om 

vidareføring av oterfiske for utanbygds på Øvre og Nedre Sjodalsvatnet. Det er ikkje mange 

som er negative til ei vidareføring, og når omfanget av slikt fiske i prøveperioden ikkje vart 

stort, så kan ein ikkje seie at dette bryt med reglane i fjellova. Likevel er det viktig å 

førebyggje mot konfliktar, t.d. ved å presisere betre om bruk av ”høreregelen”, og elles 

informasjon i kontakt med fiskarane. 

 

Einar Randen foreslår å opne for bruk av 35 mm`s garn for utanbygds. I dag kan utanbygds 

fiske med garn på 8 vatn, dvs. Melingen, Veslvatnet, Slomtjønn, Nedre Birisjøtjønn, 

Birisjøen, Griningsdalsvatnet, Brurskarstjønn og Øvre Leirungen, og med 4 garn pr. person og 

med 29 mm som største maskevidde. Det er krav om minst 1 garn på 24 mm eller mindre på 

fem av desse vatna. For å gjera garnfiske meir attraktivt for utanbygds og med mål om 

hardare fisking på dei aktuelle vatna, så bør det opnast for bruk av 1 garn på 35 mm i tillegg 

til dei 4 garna. 

 

Innstilling til vedtak:  

Fjellstyret vedtek følgjande endringar i fiskereglar for vatn og elvar i Langmorkje 

statsallmening frå 2018 og inntil vidare: 

- Oterfiske for utanbygds på Øvre Sjodalsvatnet blir vidareført. 

- Ved fisking med fastståande reiskap på eit vatn, kan det same natt fiskast med fastståande 

reiskap på eitt av følgjande vatn i tillegg same natt: Melingen, Surtningen, Veslvatnet, 

Slomtjønn, Nedre Birisjøtjønn, Birisjøen og Griningsdalsvatnet, eller berre på to av dei 7 

vatna same natt. 

- Det blir opna for garnfiske frå 1. juni på Melingen, Surtningen, Veslvatnet og Slomtjønn.  

- Tidspunkt for utsetting av garn blir endra til kl. 17 på alle vatn gjeldande for heile 

sesongen, men ikkje på Bessvatnet (kl. 16 som i dag). 

- På Surtningen blir det opna for fri maskevidde og auke talet på garn frå 7 til 8 (gjeld 

innanbygds). 

- Utanbygds kan i tillegg til dei 4 garna det er lov å nytte på dei 8 vatna med garnfiske for 

utanbygds, nytte 1 garn på 35 mm.  

- På Birisjøen blir kravet om å nytte 24 mm`s garn oppheva (gjeld både innan- og 

utanbygds). 

- Stongfiskesesongen blir utvida frå 25. september til 10. oktober. 

Endeleg vedtak ang. dei tre kommunale vatna Gjende, Nedre Sjodalsvatnet og Flatningen, 

samt Gjendeelva blir gjort av kommunestyret. Fjellstyret tilrår at HTLN sitt framlegg blir 

vedteke. 

 

Vedtak: 

Samrøystes: Som innstillinga. 

 

 

Rett utskrift. Går til: 

Vågå kommune 

Vågå JFF v/Bjørn Andrè Lusæter 

Ola Halvorsen 

Einar Randen 

 

      Vågåmo, 24.05.18 

 

 

      Knut Øyjordet (e.f) 


